
Afrika, Latinoamerika eta Asiako zati handi baten energia hornidura 
2030rako oso-osorik berriztagarriz osatuta legoke une honetan munduko 
738 pertsonarik aberatsenek pilatuta dauzkaten dirutzak erabilita. Horietatik 
53ren ondasunak aski lirateke 2030erako Afrikak behar duen energia guztia 
berriztagarria izateko.

Badaezpada ere, hau politika ez dela 
ohartaraziz hasi da Lurraren Lagunak 
(Friends of the Earth International, FEI) 
nazioarteko erakundea: ez dela defendi-
tzen ari aberatsei beren urreak desjabe-
tzea. Tentuz jokatu beharra dago arerio 
funtsezkorik ez daukan kapitalismo ba-
satiaren garaiotan... 

Baina  zenbakiek garrasi egiten dute 
FEIrentzako ere: “Gure munduak bi krisi 
suntsitzaile eta elkarri estu lotuak dauz-
ka aurrean: berdintasun eza gero eta 
handiagoa eta klimaren aldaketa. Biei au-
rre aldi berean egiteko garaia iritsi da”. 

COP21 klimaren gailurra giro bere-
zian iritsi da Parisera, azaroaren 13ko 
sarraskietatik hamabost egunera. Bai-
na sakonean datzan eztabaida multzoa 
lehendik zegoen itota udaz geroztik he-
dabide nagusiek antolatutako espekta-
kuluaren erdian. 

Esku batekin garapen ereduak lehen-
go ildotik ahurra bete urrutiratu gabe 
defenditzen dutenek, bestearekin he-
rritarrak ikararazten dituzte gainera 
datozkien katastrofeak banan-banan 
kontatuz irudi zein baino zein zirrara-
garriagoekin. Esanaz bezala, “denok ha-
rrapatuko gaitu katastrofeak mendea 
amaitzerako baina jarrai dezagun deus  
gerta ez baledi bezala”. 

Zalapartaren erdian eskertzen dira 
mezu argiak, Lurraren Lagunek zabaldu 
dutena bezalakoak An Energy Revolu-
tion is possible agiriarekin. Lurra plane-
tako 782 jende aberatsenek, asko multi-

nazional handienen buruzagiak, beren 
altxor pertsonaletan metatzen dituzte 
5,149 bilioi dolar. Fortuna horrekin FEIk 
kalkulatu du 2030rako Afrika, Latino 
Amerika eta Asiako lurraldeetako asko 
%100ean energia berriztagarriz horni-
tzea posible litzatekeela. Munduko 53 
aberatsenek dauzkaten sosak aski lira-
teke Afrikako eremu osoa %100 berriz-
tagarriz elikatzeko.

FEIk txostenean nabarmendu ditu 
munduko aberatsenen arteko batzuk, 
Oxfam erakundearentzako Deborah Har-
doonek idatzitako Wealth: Having it all 
and wanting more: Data Summaries 2015 
(Aberastasuna: dena eduki eta hala ere 
gehiago nahi. Informazioen laburpena) 
ikerlaneko datuetan oinarriturik. 

Horrela, 2014ko datuetan, Bill Gate-
sek 76.000 milioi dolar dauzka jabe-
goan, Carlos Slimek bere familiarekin 
batera 72.000 milioi, Amancio Ortegak 
64.000 milioi, Warren Buffetek 52.800, 
Larry Ellsionek 48.000, eta abar. 

Afrikak 2030erako energia guztia 
berriztagarri edukitzeko beharko luke 
1,501 bilioi gehiago inbertsiotan, Latino 
Amerikak 1,165 eta Asiaren zati handi 
batek (kendurik Txina, India eta herrial-
de arabiar petroliodunak) 2,482.

Kontraste eginez, COP21erako presta-
keta lanetan ez dute horrelako nahika-
ririk agertu munduko klimaren okerra-
gotzea beren eskuetan daukaten botere 
nagusiek. Ez dago beroketa graduen sal-
tsan asko barneratu beharrik ohartzeko 

bai estatu aberatsek eta bai korporazio 
nagusiek mahaian jarri dituzten neu-
rriak urrundik ere ahulegiak direla. 

Mundutarren % 0,00001 hori 
Energiazko trantsizioa mundu mailan 
harturik gauza konplexua izanen da, eta 
garestia. Inbertsio oso handiak eska-
tuko ditu. Greenpeacek berak 2015ean 
argitaratutako Energy [R]evolution ana-
lisian aurreikusi du munduak bere oso-
tasunean 2050erako elektrizitatea oso-
rik berriztagarrietatik jasotzera iritsiz 
gero, 42 bilioi dolar aurreztuko lirate-
keela soilik petrolio kontsumoan. Ho-
rrek erakutsiko luke egin beharreko in-
bertsio erraldoiak errentagarriak direla. 

Lurraren Lagunek herrialde txiroen 
trantsizio beharrei erreparatu diete. Ja-
kin nahi izan dute ea zenbat inbertsio 
berezi beharko luketen argindarra iturri 
berriztagarrietatik hornitzeko garapen 
bidean diren herrialdeetan, hain zuzen 
klimaren aldaketaren errurik gutxien 
dutenetan. Hortik iritsi dira, 5,148 bilioi 
dolarren beharra kalkulatzera. 

Abiapuntu hartu dituzte ENE Energia-
ren Nazioarteko Erakundearen World 
Energy Outlook (2014) txostenean eginEnergy Outlook (2014) txostenean eginEnergy Outlook -
dako aurreikuspenak, hautatuz Latino 
Amerikako, Afrikako eta “Asiako bes-
teak” ataletako herrialdeak. Egia da 
eskualde batetik bestera alde handiak 
daudela, baina munduko herrialde txi-
roenak barne hartzen dituzten heinean 
oso neurgailu egokia eskaintzen dute. 

Eta planeta hoztuko 
bagenu berotzen duten 
aberatsen diruz? Pello Zubiria Kamino

@pellozubiria

	 Herrialde aberatsen eta multina-
zionalen mesedetan business as usual 
sustatzen duen ENEren kalkuluak iza-
ki, World Energy Outlookek aurreikus-
ten ditu mundu osoan handituko diren 
elektrizitate eskariak, populazioaren 
eta jarduera ekonomikoaren hazkun-
deari lotuta. Horren arabera, Hegoalde-
ko herrialde txiroetan energia eskaria 
izugarri handituko omen da datozen 
urteetan, aberatsen aldean apal segitu 
arren. 
	 Aldiz, ENEk eskari berriak gehienik 
iturri fosiletatik asetzea aurreikusten 
duen bitartean, Lurraren Lagunek kal-
kulatu dute herrialde txiroek falta duten 
energia hori guztia berriztagarriek hor-
nitzea, horretarako erabiliz era deszen-
tralizatuan antolatutako iturriak, berta-
ko gizarteen kontrolpean antolatuak. 

	 Garapen bidean diren herrialdeek 
energia asko eskuratu dezakete eguz-
kiaren eta haizearen indarretik, haize 
erroten eta panel fotovoltaikoen bidez, 
horiek metatzeko azpiegituraz osatuta. 
Hidraulikoari dagokionez, turbina txi-
kiez landa dagoenekoz eraikita dauden 
urtegiek sortutako energia kontabili-
zatu dute, berririk eraikitzea aurreiku-
si gabe. Zenbait lekutan geotermiaren 
ahalak ere sartu dituzte kontuetan. 
	 Informeak nabarmentzen du minga-
rriki injustua dela munduan 90 enpresa 
handi direnean klimaren aldaketa era-
giten duten isurien bi herenen errudu-
nak, horien etekinetatik aberastu den 
“munduko populazioaren  % 0,00001ak 
beretzako gordeta edukitzea klimaren 
hondamendia konpondu lezakeen abe-
rastasuna”. 

	 2011n International Forum of Globa-
lisation elkarteak plazaratu zuen ildo 
beretik Outing the Oligarchy (Oligarkiari 
mozorroa kenduz) ikerlana, zeinetan 
izen-abizenez markatzen baitzituen kli-
maren krisian erantzukizun berezia du-
ten 50 aberats handiak. 
	 Amerikako Estatu Batuetakoak, is-
raeldarrak, errusiarrak, europarrak, 
txinatarrak.... beroketa globalaren su-
piztaileok ez ditu ezagutzen oinezko 
herritarrak, kenduta bere ongile irudia 
ondo landu duen Bill Gates. Baina Car-
los Slim, Lakshmi Mittal, Roman Abra-
movitch, Bernard Arnault eta abarrek, 
beren konpainietako batzuekin planeta 
berotzen dute eta berenak diren heda-
bide eta espektakulu korporazioekin 
herritarrak despistatzen sakoneko ara-
zotik. n

Hondurasko ‘Tiempo’ hedabidearen argazkian, 
Carlos Slim mexikarra, munduko gizonik 
dirudunenetakoa. Beste hainbat enpresa 
kutsatzaileren artean, berak agintzen du 
Euskal Herriko hondakin gehienak kudeatzen 
dituen FCCn ere. Aldi berean, ‘New York Times’ 
egunkarian akziodun indartsuena da, ‘El País’ eta 
komunikazioko beste enpresa globaletan bezala.




